
CARTA NU GUTHEL-LA'

APOSTOL SAN PABLO PARA CA
ENNE' FILIPOS
La Epistola Del Apostol San Pablo A

Los
FILIPENSES

1Inte' Pablo lani Timoteo nd tu' huenitsina qui'
Cristo Jesus, rudiani tu' iyaba lebi'j] hermanos
canu tse'e le' ciudad Filipos tsa'tsela tehua ca diri-
gente qui' iglesia nna ca didcono nna, iyaba adi
canu chi na enne' qui' Tata Dios ttuba lani Cristo
Jesus. 2Dios Padre qui' ri'ua nna gunie le bendecir
lani adi favor qui'e g3'hua lani la' Jeni nu runna
Jesucristua enne' née Sefior lo iyate.

3 Yala gracia rui'a' Tata Dios quiya'a de rexa
latsa'a' lebi'l. 4 Canchu chi runia' oraciéon nna,
siémpreni rindbania' Tata Dios por iyaba lebi'j lani
la' reddcca'latsi', 5 porqui'ni runi le inte' cualani
desdeba primero tsa huialatsi'le hastaba annana,
a2' modo nna ttuba runi ri'u duella' para qui'ni
iyaba ca enne' guna cg titsa' nu runna salvacion.
6 Confianza nu rappa nna ng qui'ni Tata Dios
enne' gudulue tsina tse' qui'e lo losto' le nna guni
bée na seguir hasta qui'ni cca le completamente
tl'a calatsi'e canchu i'yu tsd il-lani Jesucristua attu.
7 Tse'ba nd rulaba latsa'a' ania nu cca qui' iyaba
le, porqui'ni yala estimar runia' iyaba le, pues
ttuba ridi' ri'u ca bendicion nu runna Tata Dios.
Ttuba nd ri'u tulida tad sea canchu chi ti'a' litsi'

lyya o canchu chi dua' ru'a lo ca uxticia runia’
discutir lani cg a favor de titsa' de salvacion nna
repa'a ya' ca qui'ni ng titsa' li. 8 Tata Dios nna hua
yu bée qui'ni yala calatsa'a' ila' te' le attu vuelta
porqui'ni té 1a' tsi'ilatsi' quia’ lani lebi'j nu runna
Jesucristualolostu'a'. ® Oracion qui' por lebi'i nna
nd qui'ni gata' adi la' tsi'ilatsi' 1o losto’ le tulidaba,
ga'hua quini gata' hua qui' le adi la' riyeni tse'
nna g'hua la' huacca para ttelini le iyaba ca cosa
espiritual. 10 A' rindba'a' para qui'ni ttelini le nu
ru'u latsi' Tata Dios qui'ni guni le. Ania modo nna
tsé'e le lani ttu la' labani nari, 3'hua labi biya falta
ni etsela contra le canchu chi i'yu tsa il-lani Cristua
attu. 11 Rindba'a' nui para quini ild'ni quini né le
creyente tsittsi de runi le nu na tse' por medio de
la' huacca qui' Jesucristua. Laniana de rila'ni ca
enne' le nna, entonces gudaliani cg Tata Dios nna
ina cg qui'ni née enne' té ifeni la' huacca qui'e.

12Hermanos, caldtsa'a' ccd le saber qui'ni iyaba
nu beni ca contra inte', pues ng ttu oportunidad
para qui'ni ca enne' nna guna cg titsa' nu runna
salvacidn. 13 Porqui'ni hasta iyaba ca soldado tse'e
le' palaciuj, 9'hua adica enne' huaya' nna chirunna
ca nu cca qui' Cristua nna yu ca qui'ni ti'a' litsi' iyyi
porqui'ni runi ye' e servir. 14De yu ca hermanos ni
quinirunia’ predicar titsa' qui' Cristua masqui'ba
ti'a' preso, pues casi iyaba cabi chi hua rappa cabi
confianza lani Sefior qui'ni guni huée cabi cualani,
acca riquixa'a hua cabi lani valor ni titsa' qui'e.
15-17 Tse'e ttu te ca nna runi ca predicar nu cca
qui' Cristua, pero runi cg na porqui'ni rappa ca
la' yélatsi' lani inte' nna, pues pleito ba rila cg lani

intu', nna riquixa'a cg lani interés porquini reyila
ca motivo contra inte' nna rulaba latsi' quj qui'ni
3' modo nna cca' adi padecer le' litsi' iyyj. Pero
attu te ca hermanos nna lani la' redacca'latsi' runi
cabi predicar, porqui'ni yala catsi'ini cg Cristua
nna yu cg quini ni ba ti'a' para gunia' discutir
lani ca enne' a favor de titsa' de salvacion nu runi
Cristua ofrecer. 18 Pero bihua dacca' gunia', pues
masqui'ba lani la' yélatsi' runi cg predicar o lani
ituba latsi' quj le, pero riquixd'a dihua cg nu cca
qui' Cristua, acca por nui nna yala redacca' ba
te'. 19 A'hua adirula chi' edacca’' la te' porqui'ni yuli
rania' qui'ni por medio de ca oracion qui' le, 3'hua
por cualani qui' Espiritu Santo nna, tal-lig la' tse'
para inte'. 20 Pero nu cca ba latsa'a' 3'hua deseo
nu té balo léstu'a' nna es qui'ni bittu eya'na malua'
lani deber nu té quia' lani Cristua, sino quini
gunia' seguir innia' lani valor tad por lee, para
quini annana ti'a antes nna gulue'ni le' la' labani
quia' qui'ni Cristua nna hua ligani yala enne' de
la' huacca née para inte’, ya sea canchu cabania’' o
canchu gattia' I'le. 21 Miéntraste bania' nna Cristua
nna née iyadbani para inte', 3'hua canchu gattia'
nna adi telani tse' ccqd para inte'. 22 Pero canchu
guniba' seguir ccabania'le' yétsiloyuj nna tsé'bang
para gunia' adi tsina qui' Sefior nna thi' ca enne'
adi bendicion qui' quj, acca labi yua' biyala nui
gucui'a', 23 pues yala tabi na para inte' gucui'a'
entre chuppa ca ca cosj, por ejemplo: adi ru'u
latsa'a' gattia' para etsina' xla' iabara' nna thua'
lani Cristua, pues aditela tse' ccd para inte'. 24 Pero
yala na duel'la' qui'ni ccabania' attu chuppa tsa,
pues yua' qui'ni adirula riquina'ni le inte'. 25 De

ga'na' seguro qui'ni yala riquina'ni le inte' nna
acca yua' qui'ni eya'na ba' le' yétsiloyul. Guni ba'
seguir ccabania' para thua' lani le nna gunna'
adi fuerza para espiritu qui' le nna gata' adi la’'

redacca’ latsi' lo losto’ le de chi ria latsi' le Cristua.
26 Laniana yala conforme ega'na le nna hue' le

gracia Cristo Jesus porqui'ni itd' attu tanél-lia' le.
27 Pero bifa tediba tti'a', pues dani le guni le nu
nd tse' tulidaba para qui'ni la' labani qui' le nna
ccd ti'ba rulue' evangelio qui' Cristua, para qui'ni
canchu itd' tanél-lia' le nna ila' te' qui'ni lebi'] nna
hua runi ba le seguir tsittsi, 8'hua qui'ni tse'e ba

le ttuba de runi le discutir lani ca enne' a favor
de ca ensefianza nu rulue’ lo titsa' de salvacion nu
ria latsi' le. A'hua canchu re' ba' idittu' 1-le nna

cahua latsa'a' iyeni te' qui'ni ania runi le seguir,
28gsin 1a' ratsilatsi' de ruthacca' ca contrario qui' le
le. Claru taa rulue'ni qui'ni por iyaba mal nu runi
ca nna, seguro ba nitti ba ca, pero para lebi'i nna
rulue’ la quini chi té salvacion qui' le. Tata Dios
enni'a' runi nui para lebi'j. 29 Ti'ba chi beni Tata
Dios para tsia latsi' le Jesucristua, g'hua chi runie
para thi' le adi ca bendicion de cca le sufrir por
nu cca qui'e. 30 Lebi'j lani inte' nna ttuba rutsa'lo
ri'u batalla espiritual, pues hua yu ba le ti'ija chi
betsa'lu'a' ttu cuaya nud loti' gudua' lani le, 3'hua
hastaba annana runale qui'ni runi ba' luchar lani
ifetse' ca contrario.

2

1 Acca yani qui'ni Cristua nna runne fuerza
para espiritu qui'le, 3'hua por la' tsi'ilatsi' qui'e lani
le nna runi le nu rd'u latsi'e, 3'hua tulidaba dua

Espiritu Santo lo losto' le, 9'hua hua nabid'ni le biya
nua'la' retdalatsi' qui' Cristua nna la' tsi'ilatsi' qui'e
nna. 2 Canchu chinabid'nile ca cosj, pues hua yua'
quini chi nabid'ni le cg. Acca liguni nu na tsé',
para qui'ni edacca’ latsi' 16stu'a' adi. Cca ttuba la'
ruldbalatsi' qui' le, 3'hua guni tratar luetsi le lani
la' tsi'ilatsi', @'hua tsé'e le de acuerdo tulidaba lani
ttuba proposito. 3 Bittu gudua iqquia le puro taa
biya interés ni qui' le nihua para qui'ni gudaliani
adicahermano le, sino antesla cca le enne’ §énlatsi'
nna ccani ttu ttu tsa le qui'ni adiru dacca' attu
hermano qui' le ti'chu lebi'j. 4 Bittu gulaba latsi'
le tsug' téruba nu cca qui' la'a lebi'] ba para guni
le aprovechar, sino ttu ttu tsa le nna ccalani le
nuyue qui' adi ca enne' qui'ni riquina’ huani ca nu
nd tse'. 5 La' rulabalatsi' qui' le nna na qui'ni ccg
ti'ba uccua la' ruldbalatsi' qui' Cristo Jesus: ¢ Pues
lee nna uccuee tulappa ba lani Tata Dios desdeba
neru, pero alahua por nua nna calatsi'e ega'nee le'
Viabara' nna quée tulappalani Tata Dios. 7Iyaba nu
née Jiabara' nna betha'na 1ée na de bitée yétsiloyu
nna gulie nna bifenie ti'a ri'u nna benie servir ca
enne'. 8 A'hua de ga'nee lani cuerpo ti'ba ri'u enne’
nna, yala enne’' §énlatsi' uccuee para gunie obede-
cer hasta gutie para ri'u, masqui'ba uccua ttu la’'
rettu'lé para lee de guttie lo curutsia. 9 Acca por
nui nna beni Tata Dios ne honrar nna betie latsi'
né'eitute poder para qui'ni quée nubeyu' nu adiru
dacca' ti'chu iyabani. 10Para qui'ni iyate canu tse'e
Viabara', @'hua iyate canu tse'e yétsiloyu, hasta iyate
nu yu'u le' infierno nna guni cg reconocer qui'ni
lee nna té itute poder qui'e nna gudu Vibi quj ru'a
lde. 11 Pues iyayia téni ca guni ca reconocer nna

ina cg qui'ni Jesucristua nna neée Sefior lo iyateni,
laniana thaliani Dios Padrea adi.

12 Acca lebi'j hermanos to' quia', ti'ba runi ba
le seguir iyate ca ensefianza quia' canchu chi ri'a'
lani le, @'ba dani le guni le masqui'ba canchu chi
nutua' té lani le, liudua iqquia le de nu cca qui'
salvacion qui' le para qui'ni guni le cumplir itute
nu na qui'ni guni le, pero lani ttu losto' yénlatsi'
nna la' ratsilatsi' nna. 13 Por la' huacca qui' Tata
Dios lani le, acca calatsi' le nu ru'u latsi'e nna
runie le cualani para gunili g. 14 Acca liguni iyate
nu calatsi' Tata Dios, pero alaa ttu a la fuerza b4,
nihua bittu quila le pleito, sino tsé'e le lani la'
redaca'latsi'. 15 Laniana nu ttu tehud nuya etseldnia
biya falta contra le. Ccda le enne' losto' nari ti'ha
dani ca enne' qui' Tata Dios guni cg, para qui'ni laa
cu'u le falta de tse'e le le' yétsiloyuj entre ca enne'
canu chi betha'na ca ca mandamiento qui' Tata
Dios porqui'ni le' 1a' riyeni qui' quj nna labiru la'
rulabalatsi' tsé' té. Ti'a ca belia tsia Jiabara' rudani'
ca le' chul'la nna, pues g'hua la' labani qui' le nna
dania ccd ejemplo tse' ti'a ttu la' yani' para lani ca
enne' canu gana cg le' chul'la. 16 Ania ccd le de

runile caenne’ ofrecer catitsa'nurunnala’ labani.
Laniana canchu chiil-lani Cristua nna yala edacca'ni

latsa'a' de ccd' saber qui'ni dlahua nd' ti'a ttu de-
portista nulabibeni gana competencia, pues antes
la nu benia' entre lebi] nna yala tse' birialani
ya' 3. 17 Lani gusto gattia' canchu caduel‘la' para
gunia' le cualani de runi le voluntad qui' Tata Dios
por fe nu té qui' le lani e. Canchu ania modo
runia'le servir nna, entonces yalaredacca'latsa'a’,
porquini yua' quini edacca' hua latsi' iyaba le.

18 Acca lédécca' huani latsi' losto' le annana, lani
1a'a mismuba la' redacca’ latsi' nu té quia'.

19 Rulaba létsa'a' qui'ni cuantu tad gunna Sefior
lo neda nna, entonces ithel'la' taba' hermano qui'
ri'u Timoteo itd bitanel-le' bile, para qui'ni canchu
chi eyeqquia bi nna entonces ccayen latsa'a' qui'ni
tse'ba tse'e le de quixd'ani bi inte' nu cca qui' le.
20 Porqui'ni lateruba Timoteo ccani bi ti'teni cca te',
acca huad ligani yala hua calatsi' bi qui'ni guni le
aprovecharnunatse'parala'labaniqui'le. 21 Pues
iyaba adi ca hermano ninna rulaba latsi' quj puro
nu cca qui' ba quj para guni cg aprovechar por
la'a mismuba lacg, pero labi nuyue du ti' cg nu cca
qui' tsina qui' Cristo Jesus. 22 Pero lebi'j nna chia
yu le qui'ni Timoteo nna yala lani ituteni latsi' bi
runi biinte' cualani lo tsina qui' Sefior de riquixa'a
tu' evangelio, pues nd bi para inte' ti'a ttu yi'ni nu
yala cualani runig tata qui'j. 23 Cuantu tada cca'a’
saber ti'ifa la irialania' lani ca asunto quiyi'i nna,
laniana ithella' tad' bi lati tse'e le. 24 Rappa hua'
confianza qui'ni Sefior nna ithalia huée lo neda
quia' para itd' prontu tad lati tse'e le. 25 Pero cca
hua te' qui'ni nd duella' ithel-la' hua' hermano
Epafrodito; labi nna yala compafiero tsé' na bi
quia' de runi tu' Sefior servir, 3'hua de runi tu'
luchar contra canu reduditsi nu ra lo titsa' ligani.
Lahua bi nug' guthélla' lani le nu riquina' te' nna,
26yala chi calatsi' biila'ni biiyaba le attu, 3'huayala
nuyue ccani bi por lebi'j porqui'ni bina le quini
fuerte gani hui'ni bi. 27 Hua liba fuerte ni hui'ni
bi, ati'td' tad laa gutti bi, pero quiyaru Tata Dios
porqui'ni betua latsi'e bi, alaa tsug' téruba labi sino

hastaba inte' betua hua latsi'e. Porqui'ni cdala gutti
bi nna, entonces adi ttérulani ehuini' te'. 28 Por nui
nna redacca' ba te' rithél-la'a' bi lati tsé'e le, para
quini canchu chietsa'bile nna edacca'nilatsi'le de
rila'nile bi attu, 9'hua para qui'ni inte' nna bittuuru
nuyue cca te'. 29 Acca ttu favor qui' le nna, liguni
bi tse' recibir lani la' redacca'latsi', porquini né bi
ttu hermano qui' ri'u le' familia qui' Sefior. A'hua
dani le gata' ttu 1a' tsi'ilatsi' lo losto' le lani bi g'hua
laniiyaba adica enne' nu cca cg merecer ti'ba labi.
30Ya qui'ni Epafrodito nna adila apreciar beni bi
nu cca qui' tsina qui' Cristua ti'chu la'a mismuba
la' labani qui' bi, hasta qui'ni ati't0' tad laa gutti bi
de beni bi inte' cualani lo ca tsina nu labi uccua
posible qui'ni gunili g, pues lanu le té ni.

3

1 Annana hermanos to' quia’, litlue' qui'ni te la'
reddcca'latsi' 1o losto' le ya'ni qui'ni chi na le enne’
qui' Sefior. Nu cca parte quia' nna bihua rititsi'
té' gudiania' le attu nu chia bediania' le, pues na
b4 para bien qui' le. 2 Lihue' cuidado qui'ni nu
Jetse' ca calatsi' quj guni cg contra nu na li, na ca
ti'a ca beccu' nureél-la'lana, pues lanila’ ruthacca'yi
nna calatsi' quj ichu cg lati le para guni le cumplir
costumbre de circuncisién nu té qui' quj. 3 Pero
ri'u nna chia té marca ligani de circuncision qui'
ri'u, quiere decir, chi runi ri'u Tata Dios adorar
lani espiritu qui' ri'u, pues por Cristo Jesus nna
redécca' latsi' ri'u. Alahua redécca' latsi' ri'u por
biya costumbre, niti'to' labi rialatsi' ri'u qui' canu
rena qui'ni nd duel-la' guniri'u ca ceremonia nna
ca costumbre nna para gata' salvacion qui' ri'u.

4Pues g'huainte’ caald calatsa'a' nna huaccahua te'
gappa' confianza lani ca costumbre religiosa para
gata' salvacion quia', porqui'ni lanu attu enne' cca
merecer adiru ti'chu inte' para gappa confianza
lani ca cosg'. 5 Por ejemplo, xunu' ubitsa ruba te'
uccua' circuncidar. Na@' enne' Israel, descendiente
qui' Benjamin enne' gudua tiempo antigua, g'hua
nd'enne' deraza hebreo desdeba gulia', 3'hua ca ta'
tata quia’' nna uccua cabi enne' hebreo. De nu cca
qui' ley nu té qui' intu' ca enne' hebreo nna, pues
tse'ni benia' seguir doctrina qui' religion fariseo.
6 Yala fuerte benia' defender religion quia’ hasta
quini betsia latsa'a' ca enne' beni formar iglesia
qui' Cristua. De nu cca qui'la' labani nari segun nu
ra lo ley qui' Moises, pues lanu nuya betselani biya
falta ni contra inte'. 7 Pero iyaba ca cosa nu belaba
latsa'a' ttu cuaya nud qui'ni yala dacca' ca para
inte', pero annana rild' te' ca ti'a ttu cosa nu labi
dacca', porqui'ni annana chi té confianza quia’
lani lateruba Cristua para salvacion quia'. & Alaa
solamente por ca nua’, sino hastaba iyaba biyaru
té quia' nna pues runi cuenta latsa'a' quini labiru
dacca' cg, porqui'ni chinabia'te' enne' na tse' gani,
es decir Cristo Jesus enne' na Sefior quiya'a. Chi
runia’ Cristua servir, acca chi bettsé'e latsa'a' iyaba
ca cosa nu belaba latsa'a' qui'ni dacca' ca para
inte', pues annana runi cuenta latsa'a' quini na
ca ti'a yiyi nu riru'na ri'u. Todo es qui'ni gunia'
Cristua seguir nna, 9 ccd' completamente ttuba
lani e. Labiru rulaba latsa'a' qui'ni nd' enne' tse'
para iria naria' ru'a lo Tata Dios por medio de
gunia' nu ra lo ley qui' Moisés, sino por medio

de fe nu té quia' lani Cristo Jesds nna acca chi
biria nari'a' ru'alo Tata Dios, es decir chi bennee
salvacion quia' porqui'ni ria latsa'a'. 10 Pero nu
adiru calatsa'a' es qui'ni gunibi'a' Jesucristua adiru
tse', 3'hua la' huacca qui'e para la' labani quia’
annana ti'a 1a' huacca qui'e loti' beyathee de lo
lu'utia nna, para qui'ni cca' saber bija nua' cca'
sufrir lani lee nna ga'na' dispuesto gattia' ti'ba lee,
I para qui'ni canchu chi echitha Tata Dios cabi de
lo lu'uti nna thua hua' lani cabi.

12 Pero dlahua nia' quini chi ndbia' te' ti'ifa na
itute la' huacca qui'e lanila’' labani quia', 3'hua labi
chi runia’' itute ti'a calatsi' Tata Dios, pero runia’
seguir lani itute latsa'a' para qui'ni cca' ti'a calatsi’'
Cristo Jesus enne' bedilée inte'. 13 Hermanos to'
quia', bihua rulaba latsa'a' qui'ni chi na' tse' gani
ti'a calatsi'e qui'ni ccd', pero nu runia' duel-la' es
quini: bitturu gulaba latsa'a' de nu chi uccua, sino
gunia' seguir lani itute fuerza quia' por nu chi'
da'la. 14 Ti'ba ttu deportista yala duel'la' runia
para gunia gana premio, g'hua inte' nna hue'él-la'
latsa'a' gunia' voluntad qui' Tata Dios enne' gutayie
inte', para qui'ni gunia' recibir premio nu na
preparado Viabara' para canu na ca ttuba lani
Cristo Jesus. 15Iyaba ri'u canu chi na ri'u creyente
tsittsl lani Sefior nna dani ri'u gulaba latsi' ri'u g'
nna guni ri'u seguir lani itute latsi' ri'u. Canchu
nuyale rulabalatsi' le yetsi' la ti'chu nu niyi'j, pues
Tata Dios nna gunie qui'ni ttelini le qui'ni hua
nd tse' nu chi pa'a' le. 16 Pero dani ri'u gulaba
tse' latsi' ri'u nna guni ri'u seguir tseé' de acuerdo
lani nu chi beni ri'u. 17 Lebi'j ca hermano quia’,
liguni seguir ti'a runia’, 3'hua liguni seguir ca cosa

nu runi nu na tse' ti'a chi bila'ni le runi tu' por-
tar. 18 I§é vuelta ba chh gutixa'dnia' le qui'ni por
conducto mal qui' nuyetse' ca nna rulue' qui'ni
labi ria latsi' quj bijaloni'a qui'ni acca gutti Cristua
lo curutsia, sino na la cg contrario qui'e. Acca
annana derinenia'le nuiribetsinia' porqui'ni yala
rehuini' te' por mal nu runi cg. 19 Pues laca nna
etenel-1é'ni cg lo yi' bél'la, porqui'ni en lugar de
guni cg Tata Dios adorar, pues adiru runi cg segun
nu ru'ulatsi' cuerpo qui' qui nna rebata' ca por ca
mal nu runi ca en vez de éttu'ni cg; puro ca cosa
qui' yétsiloyu ba rulaba latsi' quj. 20 Pero ri'u nna
hua té derecho qui' ri'u le' yiabara', acca ribeda
ri'u qui'nide Jiabara'la il-lani Xana' Ri'u Jesucristua
enne' gudileeri'u. 21 Lee nna gutsianie cuerpo débil
qui' ri'uj para ccd ti' teni cuerpo de la' yani' qui'e.
Iyaba nui nna ccé por la' huacca yeni qui'e para
gunie qui'ni iyaba nu té nna guni ca reconocer
qui'ni lee nna té itute poder latsi' né'e.

4

1 Lebi'j hermanos to' quia’ nu catsi'i te',
yala calatsa' ila' te' le attu porqui'ni yala la'
redacca'latsi' té lo l6stu'a' por lebi'j, 3'hua nd le
ttu corona nu runna Sefior quia'. Liguni seguir
ccd le fiel lani Sefior qui' ri'ua, iyaba lebi'] nu
yala catsi'i te'. 2 Ni rinenia' ca hermana qui' ri'u
Evodia g'hua Sintique, ttu favor qui' le eyacca tse'
le porqui'ni @' dani ca creyente guni cg. 3 A'hua
lu" hermano compafiero tseé' lo tsina qui' Sefior,
rindbania' lu' qui'ni guni lu' cualani ca hermana
qui' ri'ug', porqui'ni g'hua lacg nna guts'e hua
ca lado quia' de benia' predicar titsa' nu runna

salvacion loti' Clemente lani adi cabi nna beni
hua cabi inte' cualani. Nombre qui' cabi nna tsia

hua ca lo libro qui' Tata Dios lati tsia laa iyaba
canu té 1a' labani nu labi ttig qui' qui. 4 Edacca’
latsi' losto' le tulidaba ya'ni qui'ni chi nd le ttuba
lani Sefior. Attu vuelta nia' le: Liulue' qui'ni te la’
redaca'latsi' lo losto' le. 5N4& qui'ni gulue'le nu na
tse' segun ba condicion qui' ttu ttu enne'. A' modo
nna gappa ca le confianza qui'ni na 1é enne' de
losto' tse'. Chi debiga’ tsa il-lani Sefior attu. 6 Bittu
gulaba xattaga latsi' le por biya, sino linabani Tata
Dios lani oracion por iyaba nu riquina'ni le nna
hué'li e gracia tulidaba. 7 Laniana Tata Dios nna
gunnee la' Jeni lo losto' le para quini laa gulaba
thutiga latsi' le, ya'ni qui'ni chi na le ttuba lani
Cristo Jesus; pues por la' eni nu runna Tata Dios
lo losto' ri'u, facil ba ng para ega'na ri'u conforme
masqui'ba labi ritelini ri'u.

8 Por ultimo nna hermanos, rinénia' le qui'ni
gulaba la latsi' le ca cosa nu na ttuba lani nu nd 1j,
ca cosa nu cca merecer qui'ni guni le cg apreciar,
ca cosa tsé' nna nari nna segun nu ra Tata Dios,
a'hua ca cosa nu rulue' 1a' tsi'ilatsi' lani ca enne’,
iyaba nund qui'ni inne le tsé' qui' quj, 3'hua iyaba
capacidad tsé' nu té qui' ca enne’, 3'hua iyaba nu
cca merecer qui'ni gudaliani le cg, pues acerca de
ca cosd' nna nad quini gulaba latsi' le. 9 Liguni
iyate ca enseflanza nu chi belué'nia' le 3'hua nu
chi bethéte'nia' le segin nu chi biyénini le gunni'a’
g'hua segun nu chi bila'ni le benia’, laniana Tata
Dios enne' runne la' Jeni qui' ri'u nna thue lani le
tulidaba.

10 Yala 1a' redacca'latsi' runna Sefior 1o 1dstu'a’

porquini lebi'j nna chi rexa latsi' le inte' nna
chi guthel'la' le cualani quia' attu vuelta. Alahua
qui'ni bijul-lani le inte', pero labi guppa le neda
para guni le inte' cualani hasta annana. 11 Alahua
bija nia' para ccani le quini yala la" di' ritia',
porqui'ni chi nabia' te' ti'iya modo ca'a’ conforme
lani la' redécca'latsi' tsdliaya té quia'. 12 Hua nabia'
ba te' bija nua' tté ri'u la' di', hua nabia' hua te'
bifa nua' gata' ifeni qui' ri'u. Pues chia bideti'a'
eya'na' conforme lani ti'ija tediba nd la' rité quia":
tsdroyéliaba' otsareya'naba'sin go, 3'hua canchu
chi té tse'e ba quia' I'le, o canchu bittu teni té
quia' I'le. 13 Huacca ba te' gunia' iyaba ca cosa por
medio de Cristo enne' runna fuerza quia'. 14 Pero
quiyaru le porquini bexa latsi' le inte’' nna beni
leinte' cualani porqui'ni hualigani yala necesidad
gutia'. 15Lebi'j ca enne' Filipos, hua yu ba le qui'ni
bitola de gutixa'a' ca titsa' de salvacion entre lebi'j
por primera vez, laniana biri'a' le' region qui' le
Macedonia, pero lateruba lebi'j benna le ofrenda
quia', ania modo belue' le gratitud nu té lo losto’
le por cualani nu beni le recibir por medio de
predicacidon quia'. 16 A'hua hastaba loti' chi ri'a’
le' yétsi TesalOonica nna, guthél-la' le cualani quia’,
aladrula tsa teruba sino hastaba chuppa vuelta
guthel'la' le nuriquina’ te'. 17 Ruréxa'a' latsi' le nui
alahua porqui'ni calatsa'a' bija gunna le quia’, sino
calatsa'a' qui'ni gata'ni le ca bendicion nu runna
Tata Dios qui' canu ¥a rute ba ca para tsina qui'e.
18 Por medio de cartj nna, riquixa'dnia' le qui'ni
chia gu¥ia' nu guthélla' le quia' lani hermano
Epafrodito, ifenini chi té quia' annana, pues chi té

tse'éni quia' por ofrenda nu benna le quia'. A'hua
Tata Dios nna yala redacca’ huanie por sacrificiuj.
19 Hua yuli rania' qui'ni lee nna ithelle'e iyate
nu riquina'ni le de iyaba ca riqueza iyenini nu
tenie para 1ébi'j, por nu beni Cristo Jesus para ri'u.
20 Dios Padrea nna née Tata qui' iyaba ri'u, acca
gudaliani ri'u e tulidaba, quiyaru e.

21TLani nombre qui' Cristo Jesus nna liguni tsate'
saludar iyaba ca creyente qui'e. Ca hermanos

tse'e ni lani inte' nna rithella’' hua cabi la' rinaba
titsa' qui' le. 22 A'hua iyaba adi ca hermano canu

tse'e ca ni nna rithel-la' hua cabi 1a' rinaba titsa'
qui' le. Principalmente ca enne' ria latsi' entre
iyaba canu runi tsina le' palacio qui' César enne'
rigu'ubia' itute pais romano nna, rithel'la' hua cabi
saludo qui' le. 23 Xana' Ri'u Jesucristua nna gunie
iyaba le bendecir.

A'bana.

